
  
  

‘हमारी गोमाता हमारा दायित्व’ योजना का प्रस्ताव पारित 

चर्चा में क्यों?
20 सितंबर, 2023 को नेपाल हाउस में झारखंड गो सेवा के अध्यक्ष राजीव रंजन प्रसाद की अध्यक्षता में हुई बैठक में ‘हमारी गोमाता हमारा दायित्व’
योजना के साथ कई अन्य प्रस्ताव पारित किये गए।

प्रमुख बिंदु
अध्यक्ष राजीव रंजन प्रसाद ने बताया कि झारखंड में जल्द ही इस योजना को शुरू किया जाएगा। बैठक में गो संरक्षण व संवर्द्धन तथा शालाओं की
आत्मनिर्भरता के लिये भावी कार्यक्रम पर भी चर्चा की गई।
इस योजना से आम-जन को जोड़ा जाएगा। यह गोशालाओं में पोषित गोवंशीय पशुओं को गोद लेने के रूप में क्रियान्वित की जाएगी। इस मद में आने वाला
दान गोशाला खाते में जमा किया जाएगा।
बैठक में निर्णय लिया गया कि सभी ज़िलों के आयुक्त के माध्यम से संबंधित गोचर भूमि को चिह्नित कर प्रतिबंधित सूची में डाले जाने तथा उक्त भूमि
का उपयोग गो अभयारण्य के रूप में किया जाएगा तथा गोशाला में अलग से वृषमशाला नंदीशाला बनाई जाएंगी।
गो के भोजन की दर 100 से 150 रुपए करने का निर्णय लिया गया है तथा गोबर निर्मित सामान से स्वरोज़गार सृजन किया जाएगा।

